
Критерии оценивания контрольных измерительных материалов 

(билетов) для проведения в 2022 году 

основного государственного экзамена 

по МАРИЙСКОЙ ЛИТЕРАТУРЕ 

 

Марий литератур дене кутырымо (устный) вашмутым аклымаш 

 

Тунемше-влакын вашмутыштым аклыме годым теве мо шотыш 

налалтеш: 

1. Текстым палымаш да тунемме произведенийын идейно-

художественный содержанийжым умылымаш. 

2. Событий-влакын ваш кылдалт шогымыштым, герой-влакын койыш-

шоктышыштым, молан тыге але вес семын ыштымыштым умылтарен 

моштымаш. 

3. Тунемме произведенийын идейно-эстетический содержанийжым 

почын пуымаште сылнымут йöнын вержым умылымаш. 

4. Литератур теорий дене кылдалтше умылымаш-влакым палымаш да 

произведений-влакым лончылымо годым тиде шинчымаш дене пайдаланен 

моштымаш. 

5. Сылнымутан произведенийым, возымо жапшым шотыш налын, 

тачысе кÿкшыт гыч лончылен моштымаш. 

6. Литератур нормо дене келшышын чаткан каласкален моштымаш, 

вашмутым умылен да радам дене ойлен пуымаш, устан да сылнын лудмаш. 

Чыла тидым шотыш налын, отметке-влак шындалтыт. 

«5» отметке шындалтеш: тунемше произведенийын текстшым сайын 

да келгын пала: событий-влак кокласе кылым, герой-влакын койыш-

шоктышыштым, молан тыге ыштымыштым умылтарен мошта; 

произведенийын идейно-эстетический содержанийжым почын пуымаште 

сылнымут йöнын рольжым палемден кертеш; сылнымутан произведенийым 

лончылымо годым литератур теорий гыч налме шинчымаш дене пайдаланен 

мошта; шке вашмутшым негызлаш текстым кучылтеш; яндар литератур 



йылме дене каласкала. 

«4» отметке шындалтеш: тунемше произведенийын текстшым сайын 

да келгын пала: событий-влак кокласе кылым, герой-влакын койыш-

шоктышыштым, молан тыге ыштымыштым умылтарен мошта; 

произведенийын идейно-эстетический содержанийжым почын пуымаште 

сылнымут йöнын рольжым палемден кертеш; сылнымутан произведенийым 

лончылымо годым литератур теорий гыч налме шинчымаш дене пайдаланен 

мошта; шке вашмутшым негызлаш текстым кучылтеш; яндар литератур 

йылме дене каласкала. Но вашмутышто ик-кок экшык уло. 

«3» отметке шындалтеш: тунемше произведенийын текстшым тÿҥ 

шотышто пала: тÿҥ событий-влак кокласе кылым, герой-влакын койыш-

шоктышыштым, молан тыге ыштымыштым умылтарен мошта; 

произведенийын идейно-эстетический содержанийжым почын пуымаште 

утларак кÿлешан сылнымут йöнын рольжым палемден кертеш; литератур 

теорийын тÿҥ йодышлажым пала, но произведенийым лончылымо годым 

тиде шинчымаш дене икмардан пайдалана; шке шонымым каласыме годым 

текстым сайын кучылт ок мошто, тудым икшырымын лончыла. Вашмутышто 

икмыняр йоҥылыш уло, куштылгын каласкален моштымаш ок шижалт, 

радам лугалтеш, йылме экшыкат палдырна.  

«2» отметке шындалтеш: тунемше произведенийын содержанийже 

почеш тÿҥ йодышлан вашмутым ок пале; тÿҥ герой-влакын койыш-

шоктышыштым, молан тыге ыштымыштым умылтарен ок мошто; 

произведенийын идейно-эстетический содержанийжым почын пуымаште 

пеш кÿлешан сылнымут йöнын рольжым ок шинче; литератур теорий гыч 

тыглай терминологийын мом ончыктымыжым ок шарне; литератур йылме 

дене сайын кутырен ок керт; йылмым сöрастарыме йöн дене пайдаланен ок 

мошто.  

«1» отметке шындалтеш: тунемше произведенийын содержанийжым 

йöршын ок пале, билетыште палемдыме тÿҥ йодышлам ок умыло, каласкален 

ок мошто, эркын, начарын лудеш. 


